
Paneeraq Olsen, Naleraq

Narsami aammalu Kullorsuarmi ilaqutariinnut siunnersortit ukiut marluk suligasuartussanik
Naalakkersuisut aallarnisaanissaamut peqqunegarnissaanik Inatsisartunut aalajangiiffigisas-
satut siunnersuut. Suligasuarsimanerit naammassippata naliliiffiginegassapput, nunatta sin-
neranut siammarneqarsinnaanersoq nalilersornissaanut siunertaralugu.

(Inatsisartunut llaasortaq Nivi Olsen, Demokraatit)

Ogaasegaat:

Naleggaminngaanit siunnersuutegartoq Inatsisartunut ilaasortaq Nivi Olsen, Demokraatit qujaffige-
rusupparput.

llaqutariit peqqissut ingerlalluartut meeqgaminnik sutigut tamatigut tapersersuit paaqqutarinnittullu
Naleggaminngaanit politikkeraaput. llaqutariit avatangiisiminnut peqgataalluartut pinngortitamik

atuisut timimikkullu aalatitsisut.

Taamaattorli ilisimanegarpoq ilaqutariit arlalippassuit ilaqutariittut ikiornegarnissaminnik pisari-
agartitsisut. Taamaattumillu ukiuni kingullerni arlagarlersuni ilaqutariinnut tapersersuineq sulini-
uterpassuillu ingerlapput, suliniutillu kingulliit ilagaat qallunaat kalaallillu akornani akimortumik
sulegatigiinnermik taakkugu suliniutinut arlalillunut aningaasaliinikkullutik, taamaattumik suliani-
uterpassuarnik ingerlasogarpog. llaqutariinnut sullissiviit/kiffartuussiviit/ ilaqutariinnut illut assigi-
saallu pilersiartornegarnikuupput taakkualu kommunit namminneerlutik aalajangertarpaat ganoq
ingerlannegassanersut. Pilersinnegarnikuuppulli ilaqutariinnut ikorfartuisussaallutik pingaarnertullu

anguniakkat ilagaat angerlarsimaffiup avataanut meeqqgat inissinnginnissaat anguniarlugu.

Siorna VIVE - Det Nationale Forsknings- og Analysecenter for Velferd, tassa Qallunaat Nunaata
atugarissaarneq pillugu ilisimasanik paasiniaasarfia ilisimatusarfialu, Kalaallit Nunaanni Ilaqutariin-
nut Sullissiviit/kiffartuussiviit pilluguit misissuisimavog. Kommunit tamarmik Illogarfiillu ta-
marmik ilaqutariinnut sullissiveqarsimapput allatulluunniit taagutegartumik sullissiveqgarlutik. Tas-
sani takunegarsinnaavoq Kommune Kujallermi illogarfiit ganittunnguunertik peqqutigalugu ilaquta-
riinnut sullissinerat atagatigiissumik illogarfiit akornani ingerlanneqartoq. Qassillu illogarfikkaar-

tumik sulisorinegarnersut aamma Narsami. Narsami gassit tarnip pisussaanik ilisimasalimmik

ogalogateqgarsimanersut, tassa psykolog-inik aammalu psykoterapeutinik, ilaqutariinnut aqqutissi-
uisunik siunnersortinillu, siusinaartumik iliuusegarnermut (tidlig indsats) aammalu inuusuttunut si-
unnersuisimanersut 2020-imi tamarmik ersipput. Tamatuma saniatigut NUIKI, tassa nunagarfinni
illogarfinnilu pisinnaasanik gaffaassaalluni meeqganut inuusuttunullu sammitillugit pikko-

rissaasarneq Narsami ingerlannegarpoq.

Avannaata Kommunianut tunngatillugu takunegarsinnaavoq Upernavimmi ilaqutariinnut sullissi-
vegartog. Kullorsuaq eqgarsaatigalugu 460 missaani innuttagarpoq nunagarfiuttullu taaneqartarluni.
Kullorsuarmi ilaqutariinnut suliniutit pillugit paasissutissanik amigaategarneq peqqutigalugu

Naleggaminnngaanit isummerfigiuminaatsipparput.

llaqutariinnermut sullissiviit/kiffartuussiviit kommunit ingerlatarimmatigit Naleggamiit Naalak-
kersuisut suliniutit assigiinngitsut peqqutigalugit siunnersuutip akuerinegannginnissaanik in-
nersuutaat ilaannakortumik isumagatigaarput. Kommune Kujallermut tunngatillugu suliniutit ersa-
rissut sullisogarneq aammalu sullinnegarneq kommunimit ingerlannegqarmata aammalu NUIKI-p
sulinera ingerlammat ilaqutariinnut siunnersortit ukiut marluk suligasuartussanik siunnersuutigi-

negartup innersuunnegannginnissaanik Naalakkersuisup innersuussutaa isumagatigaarput.

Kullorsuarmulli tunngatillugu soqutiginartissinnaavarput Avannaata Kommunia Naalakkersuisup
saaffigissagaa pisariaqgartitsisogarnersoq ujartorlugu. Tamatut isummernerput Naleggamiit tungavi-
gaarput Kullorsuarmi 460-missaani inogartumi pisariagartitsineq ganoq annertutiginersoq ilisi-
mannginnatsigu aammalu ilaqutariinnut sullissinerup sullinnegarnissamullu pisariagartitsinermut

tunngasut paasissutissat amigaataammata.

Tamanna tunngavigalugu Naleqgaminngaanit pissusissamisut isigaarput kissaatigalugulu Inatsi-
sartut llaqutariinnermut Peqgissutsimullu Ataatsimiititaliaanut aalajangiiffigisassatut siunnersuut

ingerlatinnegassasoq.



